
M sagend-y lame ne Pʋʋsgo, la y sẽn so y nugẽ sẽn
yaa yembse

Yii a Anas nengẽ, (Wẽnd yard be a yĩnga), a yeelame: Wẽnd Tẽn-tʋʋmã (Wẽnd pʋʋsg lɑ
A tɩlgr be ɑ yĩngɑ) saglsã wʋsgã fãa rag n yɩɩme, kũumã sẽn wa n wa-a wã wakatã:«M
sagend-y lame ne Pʋʋsgo, la y sẽn so y nugẽ sẽn yaa yembse, m sagend-y lame ne

Pʋʋsgo, la y sẽn so y nugẽ sẽn yaa yembse». Halɩ tɩ Wẽnd Tẽn-tʋʋmã (Wẽnd pʋʋsg lɑ A
tɩlgr be ɑ yĩngɑ) wa maand t'a be a sũurẽ wã, t'a zelemdã ka tõe n yiis-a ne-a ye.

[Naṣʋn Ṣahɩɩhʋn (Gom-sikdem sẽn manege)]

Nabiyaamã (Wẽnd pʋʋsg lɑ A tɩlgr be ɑ yĩngɑ) a sagellã, a sẽn na n bas noor gomd ne a
poorẽ rãmbã, a sẽn wa n be kũum bõrd pʋgẽ, a yeelame tɩ y tablg Pʋʋsgã la y gũus-a, la y ra
maan yam yaal-yaal ne-a ye, la woto bala kõ-y yãmb nusã sẽn so wã hakε-rãmba, sẽn yaa
yembse, la yem-pogse, la y maneg b soolmã, rẽnd a ka bak n yɩlemd gomd-kãensã halɩ t'a
wa maan t'a kogsda a kokorẽ wã la a zelemdã ka tõe n yeel-a ye.

